
Ilyo yesu afwile, abalemukonka ba cha 
mwenso balifiseme.  Ilyo Yesu ashukwike ku 
bafwa, ailangishe ku basambi bakwe.  Yesu 

ali no mweo!  Nomba - Yesu alepanga 
ukubasha, ukubwelela ku mulu uko aikele 

lyonse na Lesa, wishi.



Ilyo talati 
                                                                 aye, Yesu 
                                                                 alaile 
                                                                 abasambi 
                                    bakwe ukuti ali no kubatumina 
                                    Mupashi wa Mushilo ukuba 
katalalika na kafwa wabo (Yohane 15:26).  Akashita 
kali mupepi!  Panuma fye yanshiku ishinono apo 
Yesu ailile, Lesa Mupashi wa Mushilo alishile.



Chachitike mu musango uyu.  Impendwa ya balekonka 
Yesu ukulinga no mwanda umo nabali amakumi yabili 
bali pamo balepepa mu ng’anda imo.  Apopene fye, 

ing’anda yaiswile ne chiwunda cha mwela 
uukalamba uwalepupa.



Imingu sha mulilo sha ishile ikala pali chila umo 
na umo.  Bonse baiswilemo na Mupashi wa 

Mushilo – ngefyo fye Yesu alaile.



Mumisebo mwena, abalekonka Yesu balandile indimi 
ishalekanalekana isho bashasambilile nakalya.  
Abalendo baletandalila Yerusalemu baumfwile uko 
abasambi bakwa Yesu balandile pa mibombele iisuma 
iya kwa Lesa mu ndimi ishingi.  



Abalebeshi balisungwike.  “Bushe ichi chilepilibula 
inshi?” baleipusha.  “Nabakolwa ne myangashi ipya,” 
bambi bapumishe.



Lelo Petelo atile, “Aba bantu tabakolelwe … ifi 
efintu fya sobelwe na kasesema Yoeli …”  Kabili 
Petelo abebukishe ukuti imyaka iingi iya kunuma, 
Lesa alilaile ukuti Mupashi wa 
Mushilo akesa paala no 
kwafwa abantu.



Petelo aebele abantu ati bafwile ba pilibuka ku 
masambi yabo no ku batishiwa mwishina lyakwa Yesu 
Kristu.  “… kabili mukapokelela ubupe bwa Mupashi wa 
Mushilo,” Petelo abebele.  Ukulingana ne Mpendwa ya 
bantu amakana yatatu balipibwike.  



Baikumike kwi bumba lya basambi no kupepa Yesu 
Kristu.  Ilyo papitile inshita, abengi nabambi abantu 
baleilunda ku lukuta lwakwa Lesa umwine atampile 
ubushiku Mupashi wa Mushilo aishile.



Mupashi wa Mushilo aletele amaka 
yakwe mu myeo sha bantu bakwa 
Lesa.  Ubushiku bumo, Petelo na 
Yowani baile mwi tempele pamo 
pansa ya mapepo.  Kalombelesha 
umubusu umo uwalemana aikele 
panse ya mpongolo ye tempele.  
Alombele Petelo na Yowani 
indalama.



Elyo Petelo ayaswike ati, 
“Siluvele na Golode 
nshikwete, lelo icho 
nkwete nakupela: Mwi 
shina ilya kwa Yesu Kristu 
umwina Nazareti, ima no 
kwenda.”  Amwikete ku 
kuboko kwa kukulyo no ku 
mwimya.  Eicho atolweke, 
nokwiminina elyo no 
kwenda kabili alingile mwi 
tempele pamo nabena 
aletolauka no kulumbanya 
Lesa.



Ibumba lya bantu ililakalamba lyalilongene, no 
kusunguka sana pa chipapusho.  Petelo abebele ati 
maka yakwa Lesa te maka yakwe yaposeshe 
                                                        ichilema iyo.  



Ilyo Petelo abebukishe aba Yuda aba ukutila Lesa 
alibushishe Yesu ku bafwa, abakalamba be tempele 
mukufulwa baikete Petelo na Yowani no kubabika

muchifungo.  Lelo nangu 
chali ifi abantu abaume 
ukufika ku mpendwa 
amakana yasano 
basumine muli Yesu.



Ubushiku bwakonkelepo, Petelo na Yowani baiminine 
pali bakateka ba mwi tempele.  “Ni pamaka nshi 
nangula ni peshina nshi mulechitila icha musango uyu?”  
Bakateka be tempele baipwishe.  Mukuba uwaisulamo 
Mupashi wa Mushilo, Petelo ayaswike mukushipa ati.  
                    “… ni peshina ilya kwa Yesu Kristu waku 
                    Nazareti untu mwatanike, untu Lesa 
                    abushishe ku bafwa, epo uno muntu 

       emininine pa 
       menso ya imwe 
       bonse.”



Petelo akonkenyepo mukushipa, 
“… takwaba ishina limbi pano 
       isamba lya chalo champashi 
        ilyapelwa ku bantu ilya 
        kupusukilamo.”  Icho ba 
        kutungulula be tempele 
        tabalefwaya abantu 
           ukutetekela muli Yesu, 
                  batiinishe Petelo na 
                  Yowani.  “ukutampa 
                  fye nombaline no 
                  muyayaya tamufwile 
                  mwalanda ku muntu 
                  uli onse palwa 
                  kwa Yesu.”



Petelo kunuma 
ali no mwenso 
ukulandila ko 
Yesu.  Lelo ilyo 
chali kale ninshi 
Mupashi wa 
Mushilo talaisa.  
Nomba tapali 
uwingamutinya 
nakalya.



Petelo na Yowani 
balyaswike ati, 
nga chalilungeme 
mu menso yakwa 
lesa ukumfwa 
kuli imwe 
ukuchila Lesa, 
pinguleni nimwe.  
Pantu ifwe teti 
tulande chimbi 
ukuchila pa fintu 
twamona no 
kumfwa.



Panuma ya 
kubatinya 
ukuchilapo, 
bakateka we 
tempele 
balekeleko Petelo 
na Yowani.  Aba 
bomfi bakwa Lesa 
abashipa bashimikile 
abanabo palwa 
muchifungo namu 
ng’anda ya chilye.  



Elyo bakwete 
amapepo 
ayakutasha no 
kulumbanya Lesa.  
Nakabili Mupashi 
wa Mushilo aikile 
pa bantu 
mumaka – nolukuta 
ulunono lwatampile 
ukukulilako.



Ukufyalwa kwa Lukuta

Ilyashi ukufuma mu cebo cakwa Lesa, 
Baibele,

Chisangwa mu

Imichitile ya batumwa 1-4

“Ukulondolola kwa chebo chenu kuleta ulubuto.” 
Amalumbo 119:130



Impela



Ili lyashi lya mucipingo litweba pali Lesa wesu 
uwatubumbile kabili afwaya ukutilati mumwishibe. 

Lesa alishiba twalichita ifntu ifibi, ifyo eta ulubembu.  
Ukupanikwa kwa lubembu nimfwa, lelo Lesa alitutemwa sana eicho 
atumine umwana wakwe Yesu ukutufwila palupanda nokulimwinwa 
pa membu shesu.  Kabili Yesu alibuka kubafwa nokuya kumwakwe 

kumulu.  Ngamwachetekela muli Yesu nokumulomba ukuti amyelele 
imembu shenu, alamyelela!  Kabili alaisaikala muli imwe ililine, elyo 

mukekalanankwe umuyayaya. 
Ngamwachetekela ati ichi echishinka, soseni amashiwi aya kuli 

Lesa: We mutemwikwa Yesu, nachetekela ukutila nimwe Lesa, lelo 
mwasangwike umuntu pakuti mufwile imembu shandi.  Pali lelo muli 
abomi.  Iseni mumweo wandi nokwelela imembu shandi pakuti mbe 

no bumi ubupya nokutila ubushiku bumo nkabe nenu umuyayaya.  
Ngafweni ukumyumfwila no kwikalila imwe ngo mwana wenu. 

AMENI!

Belengeni Baibele chilabushiku nokulanda na Lesa!   
Yohane 3:16

